ՀԻՄՆԱՎՈՐՈՒՄ
«Հայաստանի Հանրապետության Լոռու մարզի Յաղդանի գյուղական համայնքի ղեկավարի լիազորությունները վաղաժամկետ դադարեցնելու, համայնքի ղեկավարի և ավագանու անդամների արտահերթ ընտրություն նշանակելու, անցկացնելու և ընտրության նախապատրաստման ու անցկացման ծախսերը ֆինանսավորելու և  Հայաստանի Հանրապետության կառավարության 2013 թվականի դեկտեմբերի 19-ի N1414-Ն որոշման մեջ լրացումներ կատարելու մասին» ՀՀ կառավարության որոշման նախագծի
Հայաստանի Հանրապետության Լոռու մարզի Յաղդանի գյուղական համայնքի ղեկավար Վալենտինա Կերխանաջևան համայնքի ղեկավարի պաշտոնում ընտրվել էր 2012 թվականի սեպտեմբերի 9-ին կայացած համայնքի ղեկավարի ընտրության արդյունքում: Վալենտինա Կերխանաջևան 2014 թվականի փետրվարի 24-ին մահացել է: 2014 թվականի մարտի 3-ին ՀՀ Լոռու մարզի Յաղդանի գյուղական համայնքի ավագանին կազմել է թիվ 6 արձանագրությունը:
 2012 թվականի սեպտեմբերի 9-ին ՀՀ Լոռու մարզի Յաղդանի գյուղական համայնքի ավագանու օրենքով սահմանված 5 անդամներից փաստացի ընտրվել են 5-ը։
2013 թվականի հուլիսի 29-ին ավագանու անդամ Պատվական Մելիքսեթյանի լիազորությունները դադարեցվել են՝ անհամատաեղելի պաշտոնի անցնելու հիմնավորմամբ, համայնքի ավագանու անդամներ Արամ Ջանջուղազյանը և Գագիկ Պետրոսյանը 2014 թվականի մարտի 5-ին հրաժարականներ են ներկայացրել՝ այլ աշխատանքի անցնելու հիմնավորմամբ:
Այդ հանգամանքով պայմանավորված` անհնարին է դարձել համայնքի ավագանու հետագա նիստերի անցկացումը: 2014թ. մարտի 5-ին, ղեկավարվելով «Տեղական ինքնակառավարման մասին» ՀՀ օրենքի 21-րդ և 22-րդ հոդվածների պահանջներով` կազմվել է ավագանու լիազորությունների վաղաժամկետ դադարեցման և ավագանու նիստերի հետագա անցկացման անհնարինության վերաբերյալ N7 արձանագրությունը, որը ստորագրվել է համայնքի ավագանու մնացած անդամների կողմից: 

Վերոնշյալ երկու արձանագրությունները ՀՀ Լոռու մարզպետի միջոցով ներկայացվել է ՀՀ տարածքային կառավարման նախարարություն:

«Հայաստանի Հանրապետության Լոռու մարզի Յաղդանի գյուղական համայնքի ղեկավարի լիազորությունները վաղաժամկետ դադարեցնելու, համայնքի ղեկավարի և ավագանու անդամների արտահերթ ընտրություն նշանակելու, անցկացնելու և ընտրության նախապատրաստման ու անցկացման ծախսերը ֆինանսավորելու և Հայաստանի Հանրապետության կառավարության 2013 թվականի դեկտեմբերի 19-ի N1414-Ն որոշման մեջ լրացումներ կատարելու մասին» ՀՀ կառավարության որոշման ընդունումը պայմանավորված է վերոնշյալ հանգամանքներով։
